
imbroiando busìe de tradimento,

parchè i signori che tegnea el comando,

condanasse Romeo, par sempre, in bando.


Figurarse el bordel de quela note,

la confusion par le contrade sconte:

da ’na parte, ci avea ciapà le bote,


da quel’altra Romeo, che vedea rote

tute le so speranse quasi pronte

e el sposalissio con Giulieta a monte.


Ma sul finir de una giornada chieta,

drento ai misteri de un confessionario,

Romeo Montecio l’ha sposà Giulieta


sensa tante questione de eticheta,

i s’ha dito un bel sì straordinario —

e da quel giorno ha scominçià el Calvario.

